
Ngiyazi ukuthi ngikhulumela uMkhandlu wase-Unisa, isiGungu 

sabaPhathi, abasebenzi, abafundi kanye nabadlalindima uma ngithi 

kuyangijabulisa ukuba yingxenye ye-MoU ebalulekile.  

 

I-Unisa isisayinde i--MoU efanayo kanye noMasipaladi waseTshwane 

kanti kuyasijabulisa ukukhulisa ukusebenzisana kwethu ngokufaka 

iDolobha laseGoli kanye namanyuvesi amabili ahloniphekile okuyi-UJ 

kanye ne-Wits. Le MoU isinikeza ithuba lokuphakelana ngamacebo 

esivumelana ngawo kanye nokuzikhandla okuhlanganyelwe futhi 

okuhlose ukuphakamisa umnotho wethu oyimbumba yokukhalipha 

kwengcondo kanye namakhono, kanye nemithombo kanye namandla, 

ahlose ukuthuthukisa izimpokophelo zethu kanye namacebo kanye 

nokuncedana ngokwemisebenzi eyenziwayo. Lokhu ukusebenzisana 

okuhlomulisa zonke izinhlaka ,uma ngabe lokhu kuhlolwe ngokugcwele 



 

futhi kwasetshenziswa ngokugcwele, kunamathuba wokuletha 

imiphumela egculisayo futhi enomthelela kubafundi bethu kanye 

nakwizakhamuzi zaseGoli.. Ngokombono wami, lokhu kuchaza ukuveza 

ubuntu/botho boqobo. Lokhu kuyisimanga esenzeka uma abantu 

basebenza ndawonye kanti banenhloso eyodwa futhi banempokophelo 

eyodwa – ngaphandle kokubheka ukuthi umuntu uphuma kwiliphi 

iqembu lezepolitiki noma ulandela yiphi inkolelo yombono.  

 

Ngakho-ke, lolu dabalwe-MoU lubaluleke kakhulu ngezizathu 

ezintathu. Isizathu sokuqala, lokhu kubonisa ubudlelwano 

obuphakathi nokuzimisela okungenzeka kanti lokhu akugxilanga 

kuphela kwizimfundo zesigaba esithile noma imikhawulo ethize, 

uma kukhona isifiso sokukhombisa ukwenza kwangempela 

okusekela ukuzibophelela kwethu – ezizindeni ezimbili, ezweni 

kanye nasezwenikazi – kwihlelo lethu lemvuselelo yaseNingizimu 

Afrika. Ngisho lokhu ngoba kuya ngokuya kuyacaca mihla namalanga 

ukuthi uma sifuna ukuvuka, sizodinga ukuthi sisebenzise futhi 

siphakamisa noma yimuphi umthombo kanye namandla esinawo 

sindawonye, sibe abakhi bempumelelo yethu. Sonke sinomsebenzi 

osemahlombe ethu.  

Isizathu sesibili, udaba olunjengalo lolu, lukhuluma ngokwamukela 

ndawonye izakhamuzi zethu kanye nokuzibophelela kwethu 

okujulile kwizakhamuzi zethu kanye nokuzimisela kwethu ekufakeni 

igalelo elibonakalayo nelihlelekile kwinguquko ebesingathanda 



 

ukuyibona ezimpilweni zabo, uma lokhu sikubeka kabanzi, sifaka 

imiphakathi yethu kanye neZwekazi lethu.  

 

Kanti isizathu sesithathu, njengamanyuvesi asesiyingini, sinothando 

lokubona isiyingi siphumelela futhi sithuthukela phambili kuzo 

zonke iziqalongqangi eziyisishiyagalolunye ezibhalwe kwi--MoU. 

Mnu Mayor, impumelelo yakho kuyimpumelelo yethu kanti 

ukuzimela kwakho kuwukuzimela kwethu. Amanyuvesi ethu 

omathathu hlangana nathi anenqolobane emangazayo yeqophelo 

eliphezulu, agawohlobo oluphezulu lwamandla wokukhalipha 

kwengqondo, okungukukhalipha kwengqondo okungasethenziswa 

futhi kuphakanyiswe kuzo zonke izinhlaka zezifundo ngokubanzi 

kanye namakhono ekuxhaseni iziqalongqangi kanye 

nezimpokophelo kanye namacebo ethu eziko. Sizoyidlala indima 

yethu.  

Anginakho ukuthandabuza ukuthi lolu daba luzoba yinzuzo kuzo zonke 

izinhkaka ezibambisene, kanti nginethemba lokuthi ubudlelwano 

esibuqala namhlanje buzohlumelela futhi buthuthuke ngendlela 

eqhubekayo kuze kuzuze amalunga ethu onke ezinyangeni ezizayo 

kanye neminyakeni ezayo. I  

 

Ngiyabonga! 

 

 


